
སྟོན་ཟླ་དགུ་པའི་ས་མཐོར་རྒྱང་རིང་གི་་་་་
གངས་རི་དཀར་ཆིལ་ལེར་གནས། རྩྭ་སྔོན་་་་་་་་
དག་རིམ་གྱིས་སེར་པོར་གྱུར་བ་དང་། ལམ་་་་་་
འགྲམ་གྱི་ཡངས་པའི་ཞིང་ཐང་དུ་ནས་ཀྱི་སྙེ་་་་་་
རྡོག་ཁུར་དུ་དུད་ནས་མགོ་ལྕོག་ལྡེམ་ལྡེམ་བྱེད།
གྲོང་ཚོའི་སྨན་པ་སྟག་ལྷ་རྒྱལ་གྱིས་སྨན་སྒམ་་་་་་
ཁུར་བའི་ཁེར་རྐྱང་གི་རྒྱབ་གཟུགས་དང་་་་་་་་་་་་
མཉམ་དུ་མིག་སྔའི་མཐོང་སྣང་དེ་འདྲ་ཞིག་་་་་་་
གྲུབ་འདུག

མིག་མདུན་གྱི་བོད་རིགས་ཕོ་རྒོད་དེ་ལ་ས་
མཐོའི་ཉི་འོད་ཀྱི་རྐྱེན་པས་གདོང་པ་སྨུག་པོར་་་
གྱུར་པ་དང་ལོ་46ཡིན་པའི་ཁོང་ལ་ཕར་་་་་་་་་་་་
བལྟས་ཚེ་ཅུང་རྒས་ཉམས་དོད། གསར་འགོད་
པའི་བརྙན་མིག་ལ་གདོང་ཕྱོགས་སྐབས། ཁོང་
དངངས་འཚབ་ལངས་ནས་རྔུལ་ཆུ་ཐོན་ཡང་།
ནད་གཞི་ལྟ་སྐབས་མིག་ཟུང་དུ་སྟོབས་ཤུགས་་་་
ཀྱིས་ཁེངས་འདུག

“བགྲེས་སོང་ཞིག་གིས་ཁ་པར་ནས་ལུས་་་
པོ་བདེ་པོ་མི་འདུག་ཟེར་གྱི་འདུག ང་ཅིག་ལྟ་་་
བར་འགྲོ་དགོས”ཞེས་སྟག་ལྷ་རྒྱལ་གྱིས་ཉན་་་་་
བརྟག་ཡོ་བྱད་དང་ཁྲག་ཤེད་བརྟག་ཆས་་་་་་་་་་་་
སོགས་དང་རྒྱུན་སྤྱོད་ཀྱི་བོད་སྨན་ཁག་གཅིག་་་་
ཁྱེར་ནས་བྲེལ་བ་འཚུབ་འཚུབ་ངང་གྲོང་ཚོའི་་་་
འཕྲོད་བསྟེན་ཁང་ནས་ཕྱིར་ཐོན། ཁོང་གི་་་་་་་་
གོམ་འགྲོས་མགྱོགས་པས་གསར་འགོད་པས་དེ་
ཙམ་རྗེས་མི་ཆོད་པར་གྱུར། གནས་དེར་་་་་་་་་་་་
མགྱོགས་ཙམ་བསྐྱོད་ན་དབུགས་གཏོང་ལེན་་་་་་
ཆེན་པོ་བྱེད་དགོས་ཀྱི་འདུག

སྟག་ལྷ་རྒྱལ་སྡོད་སའི་ལྔ་གཅིག་གྲོང་ཚོ་ནི་
མཚོ་སྔོན་ཞིང་ཆེན་མཚོ་ལྷོ་བོད་རིགས་རང་་་་་་་
སྐྱོང་ཀྲོའུ་བྲག་དཀར་རྫོང་དཔལ་ཁ་གྲོང་རྡལ་་་་
དུ་ཆགས་པ་དང་ཆ་སྙོམས་ས་བབ་མཐོ་ཚད་སྨི་་
3300ཙམ་ཟིན་གྱི་ཡོད།

ཀྲང་ཧུའེ་ཆིང་གིས་སྔ་ས་ནས་རང་ཁྱིམ་གྱི་
སྒོ་རྩར་སྨན་པ་སྟག་ལྷ་རྒྱལ་ལ་བསྒུགས་འདུག
བཟའ་ཟླ་ཝང་ལུང་ལ་ཁྲག་ཤེད་མཐོ་བའི་ནད་་་
དང་སྙིང་ནད་ཡོད་ཁར་འགྲོ་སྐྱོད་ཀྱང་བདེ་པོ་་་
མེད་པས་ལོ་འཁོར་མོ་ཡུག་ཏུ་ཉལ་སར་ལུས་་་་་་
ཡོད་པར་བརྟེན། སྟག་ལྷ་རྒྱལ་གྱིས་དོ་ཁུར་་་་་་་
བྱེད་ས་གཙོ་བོ་ཡིན། “ཉིན་འདི་དག་ལ་ངའི་་་
བཟའ་ཟླ་དེ་ཙམ་བདེ་པོ་མི་འདུག སྨན་པ་་་་་་་་
ཁྱེད་རང་གིས་ཅིག་ལྟ་རོགས”ཞེས་ཀྲང་ཧུའེ་་་་་
ཆིང་གིས་བཤད།

“སྐྱོན་ཆེན་པོ་མི་འདུག ཁྲག་ཤེད་ཀྱང་་་་་
རྒྱུན་ལྡན་རེད། ངས་བོད་སྨན་ཁ་ཤས་ཁྱེར་་་་་་་
ཡོད། ཉིན་གསུམ་ལ་བཏང་ནས་ཕན་མིན་་་་་་་་
ལྟོས་དང”ཞེས་སྟག་ལྷ་རྒྱལ་གྱིས་བཤད། ཡུལ་
མི་ཚོ་མགོ་ན་བ་དང་ཚ་བ་རྒྱས་པ་ལྟ་བུའི་མི་་་་་་་

བདེ་བ་བྱུང་འཕྲལ་གྲོང་ཚོའི་སྨན་པ་སྟག་ལྷ་་་་་་
རྒྱལ་ཡིད་ལ་འཁོར་གྱི་ཡོད། གྲང་རླུང་འུར་་་་་་་
འུར་དུ་ལྡང་བ་དང་ཁ་ཆར་བུ་ཡུག་འཚུབ་པ་་་་་
གང་གི་སྐབས་སུའང་སྐད་བཏང་ན་ཁོང་རྟག་་་་
ཏུ་སླེབས་ཀྱི་ཡོད།

སྟག་ལྷ་རྒྱལ་གྱིས་ལོ20ནས་བོད་ཀྱི་གསོ་་་་
བ་རིག་པ་སྦྱངས་པ་དང་། 1996ལོར་ཁོང་་་་་་
གྲོང་ཚོའི་སྨན་པར་དངོས་སུ་གྱུར། “དེ་སྔོན་་་་
གྲོང་ཚོའི་འཕྲོད་བསྟེན་ཁང་རང་ཁྱིམ་དུ་་་་་་་་་་་་
བཙུགས་ཡོད་པས། རང་ཉིད་ཀྱིས་རི་འགོ་་་་་་་་
ནས་སྨན་རྩྭ་བཏུས་ཏེ་སྨན་སྡེབ་ཀྱི་ཡོད། རྟ་་་་་་
བཞོན་པ་དང་སྨན་སྒམ་ཁུར་ནས་གང་སར་་་་་་་
སྨན་བཅོས་བྱེད་པར་སྐྱོད་དགོས། དུད་ཚང་་་་་
རེ་རེར་བསྐྱོད་དེ་རིམས་འགོག་སྨན་རིལ་སྤྲད་་་་
ནའང་ཁྱིམ་བདག་ཚོས་རྟག་ཏུ་ཁ་ཡ་བྱེད་ཀྱི་་་་་་
མེད། བོད་རིགས་མང་ཚོགས་ཀྱིས་སྨན་དེ་ཅི་་་་
ཡིན་མི་ཤེས་པས་བྱིས་པར་སྟེར་མི་རུང་ཟེར་གྱི་་
ཡོད”ཅེས་སྟག་ལྷ་རྒྱལ་གྱིས་བཤད། ཉིན་གང་
པོར་གང་སར་སོང་ཡང་སྨན་ཁ་ཤས་ལས་སྤྲོད་་་
ཐུབ་ཀྱི་མེད་པས་ཁོང་གིས་རྟག་པར་དེའི་ཐད་་་
སེམས་ཁྲལ་བྱེད་དགོས་བྱུང་།

ད་ཆ་ལྔ་གཅིག་གྲོང་ཚོའི་འཕྲོད་བསྟེན་་་་་་
ཁང་གཙང་སྦྲ་ལེགས་ལ་དཀར་ཆ་དོད་པ་དང་།
ནད་བརྟག་ཁང་དང་། བརྟག་དཔྱད་ཁང་།
སྨན་རྫས་ཁང་། སྨན་སྡེབ་ཁང་། ཁབ་རྒྱག་་་་་་
ཁང་། འགོག་སྨན་ཁང་། སྤྱི་པའི་འཕྲོད་་་་་་་་་་་
བསྟེན་ཁང་བཅས་བདུན་སོ་སོར་ཕྱེ་ཡོད་པ་་་་་་་
དང་། སྨན་རྫས་ཁང་དུ་རྒྱུན་སྤྱོད་ཀྱི་ནུབ་སྨན་་
གྲལ་འགྲིག་པོའི་ངང་བསྒྲིགས་ཡོད་ཁར་ད་དུང་
མུ་ཏིག་ཉེར་ལྔ་དང་རྒུན་འབྲུམ་བདུན་པ་སོཌ་་་
བོད་སྨན་སྣ་ཁ་བདུན་ཅུ་ལྷག་ཙམ་བསྒྲིཌ་ཡོད།

ས་ཆ་དེའི་མི་སེར་ལ་སྔར་བས་ལེགས་པའི་
ཞབས་འདེགས་ཞུ་ཆེད། སྟག་ལྷ་རྒྱལ་གྱིས་་་་་་་་
མཚོ་ལྷོ་ཀྲོའུ་དང་ཟི་ལིང་གྲོང་ཁྱེར་དུ་སྔ་ཕྱིར་་་་་
སློབ་སྦྱོང་བྱས་པ་མ་ཟད་དར་མའི་ཆེད་སྦྱོང་ལ་་
རྒྱུགས་སྤྲད་ནས་གྲོང་གསེབ་སྨན་པའི་ལས་་་་་་་་
གཉེར་ལག་ཁྱེར་དང་སྨན་པ་དཀའ་བཅུ་པའི་་་་
ལག་ཁྱེར་ཡང་བླངས་ཡོད། དེ་ལས་ཀྱང་ཁོང་་་་
དགའ་སྤྲོ་སྐྱེ་འོས་པ་ཞིག་ནི་ལོ་འདི་དག་གི་རིང་
ལྔ་གཅིག་གྲོང་ཚོར་གྲོང་གསེབ་སྨན་པ་གཉིས་་་་
མངགས་ཡོང་བར་བརྟེན། ཁོང་ཚོས་མཉམ་དུ་
ཁོངས་གཏོགས་ཁུལ་གྱི་དུད་ཚང་422ཀྱི་མི་་་་་་
1514ཡི་གཞི་རྩའི་སྤྱི་པའི་འཕྲོད་བསྟེན་་་་་་་་་་་་
ཞབས་ཞུ་དང་། གཞི་རྩའི་སྨན་བཅོས་ཞབས་་་་
ཞུ། ཁྱིམ་ཚང་སྨན་པའི་གན་འཇོག་ཞབས་ཞུ།
བདེ་ཐང་གི་དབུལ་སྐྱོར་སོགས་ལས་དོན་སྒྲུབ་་་་
ཐུབ་པ་དེ་རེད།

གྲོང་ཚོའི་སྨན་པ་སྟག་ལྷ་རྒྱལ་གྱིས་སྨན་
བཅོས་ལས་ལ་གཞོལ་བ།

ཤིན་ཧྭ་གསར་འགྱུར་ཁང་གི་གསར་འགོད་པ། གཡང་ཕྱུག་ཟླ་སྒྲོན་དང་ཝང་ཡན་གྱིས།

འདི་ནི་སྟག་ལྷ་རྒྱལ（གཡོན）གྱིས་ཡུལ་མི་ཝང་ལུང་ལ་བདེ་ཐང་འཕྲོད་བསྟེན་གྱི་རྒྱུན་ཤེས་འགྲེལ་་་་
བཤད་རྒྱག་བཞིན་པ།

“པེ་ཅིང་གི་བོད་སྐྱོར་སྨན་པའི་རྗེས་སུ་འབྲངས་ན་ཤེས་་་་
བྱ་མང་པོ་ཤེས་ཀྱི་འདུག ངའི་དགེ་རྒན་དང་པོ་ཀུང་ཞའོ་ཧྥེང་
གིས་ང་ལ་རུས་ནད་ཚན་ཁག་གི་གཤགས་བཅོས་ཕྲན་བུའི་་་་་་་་་
སྐོར་བསླབས་བྱུང་བས། ནད་ཐོག་སྨན་བཅོས་ལ་ཧ་ཅང་གོ་་་་་
ཆོད་པོ་འདུག”ད་ཆ་ངས་གཤགས་བཅོས་ཕྲན་བུའི་ལག་རྩལ་་་
བྱང་ཆུབ་པའི་ངང་སྤྱོད་ཐུབ་ཅེས་ལྷ་ས་གྲོང་ཁྱེར་མི་དམངས་་་་
སྨན་ཁང་རུས་ནད་ཚན་ཁག་གི་སྨན་པ་བློ་བཟང་ཆོས་འཕེལ་་་་
གྱིས་བཤད།

བློ་བཟང་ཆོས་འཕེལ་གྱིས་ད་ལོ་སླར་ཡང་པེ་ཅིང་གི་བོད་་
སྐྱོར་སྨན་པ་དབྱང་ཅེ་དགེ་རྒན་དུ་བསྟེན་ཞིང་། ཁོང་ནི་པེ་་་་་་་
ཅིང་ཅི་ཧྲུའེ་ཐན་སྨན་ཁང་ནས་ཡིན་པ་དང་སླེབས་ནས་ཟླ་བ་་་
གཅིག་ཙམ་ལས་སོང་མེད། བློ་བཟང་ཆོས་འཕེལ་ཚུད་པའི་་་་་་
བོད་རང་སའི་སྨན་པ་དག་ལ་མཛུབ་ཁྲིད་དང་སྣེ་ཁྲིད་བྱས་་་་་་་་
ནས་གཤགས་བཅོས་བཅུ་ལྷག་ཙམ་བྱས་ཏེ་བོད་ཀྱི་བྱིས་པའི་་་་་
རུས་ནད་ཚན་ཁག་གི་ཆེད་ལས་ནད་བརྟག་སྨན་བཅོས་ཀྱི་་་་་་་་་
སྟོང་ཆ་གསབ་པ་རེད།

2015ལོར་སྨན་བཅོས་ཤེས་ལྡན་པའི“ཚོགས་སྒྲིག་རྣམ་་་
པའི”བོད་སྐྱོར་ལས་དོན་དངོས་སུ་བསྒྲུབས་པར་བརྟེན་དེ་་་་་་་་
སྔོན་སྨན་བཅོས་བོད་སྐྱོར་དུས་ཐུང་དང་ཐར་ཐོར་གྱི་རྣམ་་་་་་་་་
པར་འགྱུར་ལྡོག་ཆེན་པོ་བྱུང་ཡོད།

བློ་བཟང་ཆོས་འཕེལ་དང་འདྲ་བར་ཕན་པ་ཐོབ་པ་ནི་ད་་
དུང་གཞིས་རྩེ་གྲོང་ཁྱེར་མི་དམངས་སྨན་ཁང་གི་སྨན་པ་མིག་་་་
དམར་ཡིན། ན་ནིང་སྨན་ཁང་གིས་སྙིང་རྩ་རེངས་པའི་ནད་་་་་
པ་ཞིག་ལ་ལྟ་སྐབས་ན་ཚ་ཉེན་ཁ་ཆེ་བས་གང་མྱུར་གཤགས་་་་་་་
བཅོས་བྱེད་དགོས་པས། མིག་དམར་གྱིས་ཚོགས་པའི་སྣེ་ཁྲིད་་
ནས་ནད་པར་ཏོག་དབྱིབས་འཕར་རྩ་གྲིབ་བཟོའི་བརྟག་་་་་་་་་་་
དཔྱད་བྱས་ཁར་འདེགས་སྒྲོམ་འཇུག་པའི་གཤགས་བཅོས་་་་་་་་
བྱས་ཏེ་སྨན་ཁང་དེ་རང་དུ་ལག་རྩལ་དེ་ཚད་བརྒལ་ཡོང་བ་་་་་་་
བྱས་ཡོད།

མིག་དམར་གྱིས“བོད་སྐྱོར་སྨན་བཅོས་དགེ་རྒན་བོད་དུ་་
སླེབས་ཚུན། ང་ཚོ་ཐོག་མར་རོགས་པ་བྱེད་མཁན་ནས་ད་ཆ་་་་
རང་ཉིད་སྒྲུབ་མཁན་དུ་ཡར་རྒྱས་བྱུང་བ་དང་། ཐད་ཀའི་་་་་་་་
གྲུབ་འབྲས་ནི་རང་སའི་ལག་རྩལ་གྱི་ཚད་བརྒལ་ཡིན་ལ་དེ་ནི་་་
བོད་སྐྱོར་དགེ་རྒན་ཚོའི་ལོ་མང་རིང་གི་འབད་བརྩོན་ལ་རག་་་་
ལས་ཡོད”ཅེས་བཤད།

རང་སའི་ཤེས་ལྡན་པ་གསོ་སྐྱོང་བྱེད་པ་དང་དུས་་་་་་་་་་་་་་
མཚུངས་སུ་ཁ་གཏད་བོད་སྐྱོར་སྨན་ཁང་ཁག་གིས་སོ་སོའི་་་་་་་་་
རིག་ཚན་གྱི་ལེགས་ཆ་འདོན་སྤེལ་གང་ལེགས་ཀྱིས“སྨན་ཁང་་་
གིས་ཚན་ཁག་འགན་ལེན”གྱི་རྣམ་པ་བརྒྱུད་སྙིང་ཁམས་ཁྲག་་་
རྩ་ཚན་ཁག་དང་། བུད་མེད་དང་བུ་བཙའི་ཚན་ཁག བྱིས་་་་་་
ནད་ཚན་ཁག རུས་ནད་ཚན་ཁག་སོགས་མང་ཚོགས་ཀྱི་སྨན་་་
བཅོས་དགོས་མཁོ་དང་འཚམ་པའི་ཚན་ཁག་བཙུགས་ནས་་་་་་་
རོགས་སྐྱོར་དང་ལེན་སྨན་ཁང་གི་ཚན་ཁག་395ཟིན་པ་དང་།
གཞི་རྩའི་ཆར་སྣ་ཁ་འཛོམས་པ་དང་ཁྱབ་ཁྱོན་ཆེ་བའི་ཚན་་་་་་་་
ཁག་གི་མ་ལག་ཅིག་གྲུབ་ཡོད།

ངོ་སྤྲོད་བྱས་པར་གཞིགས་ན།“ཚོགས་སྒྲིག་རྣམ་་་་་་་་་་་་་་
པའི”སྨན་བཅོས་བོད་སྐྱོར་བྱས་ནས་ལོ་5སོང་རིང་། བོད་དུ་་་
སྨན་བཅོས་ཤེས་ལྡན་པ་841ཡོང་ནས་བོད་རང་སྐྱོང་ལྗོངས་་་་
མི་དམངས་སྨན་ཁང་དང་གྲོང་ཁྱེར(ས་ཁུལ)7གྱི་མི་དམངས་་་་
སྨན་ཁང་ལ་ཁ་གཏད་རོགས་སྐྱོར་བྱས་པ་མ་ཟད། “ཚོགས་་་་་་
པས་ཚོགས་པའི་སྣེ་འཁྲིད་པ”དང་། “རིགས་གཅིག་མཁས་་་་་
ཅན་གྱིས་རྐང་འཛིན་པའི་སྣེ་འཁྲིད་པ” “དགེ་རྒན་གྱིས་སློབ་
མའི་སྣེ་འཁྲིད་པ”བཅས་ཀྱི་ལམ་སྲོལ་ལ་བརྟེན་ནས་སྨན་་་་་་་་་་
བཅོས་ཚོགས་པ་721དང་རང་སའི་སྨན་དོན་མི་སྣ་2031ལ་་་
རོགས་ཁྲིད་བྱས་པ་དང་། སྨན་བཅོས་རྐང་འཛིན་པ་4000
ཙམ་གསོ་སྐྱོང་བྱས་པ། རོགས་སྐྱོར་དང་ལེན་སྨན་ཁང་གི་་་་་་་་་
སྨན་པ་192ཀྱིས་རང་རྐྱ་འཕེར་བའི་ངང་གཤགས་བཅོས་་་་་་་་་
རིགས་1ནས་2བྱེད་ཐུབ་པ། “ནད་ཆེན”རིགས་371རང་་་་་་

སྐྱོང་ལྗོངས་ནས་བཅོས་ཐུབ་པ་དང“ནད་འབྲིང”རིགས་་་་་་་་་་
2373གྲོང་ཁྱེར(ས་ཁུལ)ནས་བཅོས་ཐུབ་པ། རྒྱུན་མཐོང་གི
“ནད་ཆུང་ངུ”ཁག་གཅིག་རྫོང་རིམ་པའི་སྨན་ཁང་ནས་་་་་་་་་་་་
བཅོས་ཐུབ་པ་བཅས་མངོན་འགྱུར་བྱུང་ཡོད། ནང་སའི་སྔོན་་
ཐོན་གྱི་ཉམས་མྱོང་དང་ལག་རྩལ་གྲུབ་འབྲས་ཁག1061
ཡོངས་སུ་ནང་འདྲེན་བྱས་པ་དང་། འགག་སྒྲོལ་གྱི་ལག་རྩལ་་་་
དཀའ་གནད་1305ཟིན་པ། མཉམ་འབྲེལ་ཐོག་འདུན་ཞུ་་་་་་་
བྱས་པའི་རྒྱལ་ཁབ་རིམ་པ་དང་རང་སྐྱོང་ལྗོངས་རིམ་པའི་་་་་་་་་
ཚན་ཞིབ་རྣམ་གྲངས་852ཡོད་པ། ས་ཁོངས་ཀྱི་སྨན་བཅོས་་་་
ལག་རྩལ་གྱི་སྟོང་ཆ་ཁག་1541བསྐངས་པ་བཅས་རེད།

གཙོ་གནད་ཚན་ཁག་བཙུགས་པ་དང་རང་སའི་སྨན་དོན་
མི་སྣའི་ལག་རྩལ་མཐོར་འདེགས་བྱུང་བ་ལས་བོད་རང་སའི་་་་་
སྨན་ཁང་གི་བརྟག་བཅོས་ནུས་པ་ཐད་ཀར་ཆེ་རུ་སོང་ཡོད།
2019ལོའི་བར་བོད་རང་སྐྱོང་ལྗོངས་དང་གྲོང་ཁྱེར(ས་ཁུལ)
རིམ་པ་གཉིས་ཀྱི་མི་དམངས་སྨན་ཁང་གི་སྒོ་བསྟེན་སྨན་་་་་་་་་་་་
བཅོས་བྱེད་ཚད་དང་། སྨན་ཁང་དུ་སྡོད་ཚད། གཤགས་་་་་་་་་་
བཅོས་བྱེད་ཚད་བཅས་ལོ་5ཡི་གོང་དང་བསྡུར་ན28.17%
དང་། 70.05% 76.19%བཅས་སོ་སོར་འཕར་ཡོད།

བོད་རང་སྐྱོང་ལྗོངས་འཕྲོད་བསྟེན་བདེ་ཐང་ཨུ་ལྷན་གྱི་་་་
ཀྲུའུ་རེན་སྐལ་བཟང་གཡུ་སྒྲོན་གྱིས། ལོ་5ཡི་རིང་ཁ་གཏད་་་་་་
རོགས་སྐྱོར་གྱི་ལས་འགན་ཁུར་བའི་ཞིང་ཆེན་7གྱིས་ཁྱོན་བོད་་
སྐྱོར་མ་དངུལ་སྒོར་དུང་ཕྱུར་9.2བཏང་ནས་གྲོང་ཁྱེར(ས་་་་་་་་་
ཁུལ)7གྱི་མི་དམངས་སྨན་ཁང་གི་རྨང་གཞིའི་སྒྲིག་བཀོད་་་་་་་་་་
འཛུགས་སྐྲུན་དང་། སྨན་བཅོས་སྒྲིག་ཆས་ཉོ་སྒྲུབ། ཚན་ཞིབ་
སློབ་ཁྲིད་སོགས་ཀྱི་རྣམ་གྲངས་ཐད་སྤྱད་ཡོད། དེ་དང་ཆབས་
ཅིག་རིམ་ཁག་ནོར་སྲིད་དང་བོད་སྐྱོར་མ་དངུལ་སྒོར་དུང་་་་་་་་་
ཕྱུར་41བསྡུ་སྒྲིལ་བྱས་ནས་སྨན་ཁང་གི་རྨང་གཞིའི་སྒྲིག་་་་་་་་་་་
བཀོད་འཛུགས་སྐྲུན་དང་། སྨན་བཅོས་སྒྲིག་ཆས་ཆེ་གྲས་ཉོ་་་་་
སྒྲུབ། མི་སྣ་གསོ་སྦྱོང་སོགས་ཀྱི་ཐད་སྤྱད་ཡོད་ཅེས་བཤད།

“ཚོགས་སྒྲིག་རྣམ་པའི”སྨན་བཅོས་བོད་སྐྱོར་གྱིས་ས་མཐོའི་
སྨན་བཅོས་ཀྱི་རྣམ་པ་གསར་པ་བཏོད་པ།

ཤིན་ཧྭ་གསར་འགྱུར་ཁང་གི་གསར་འགོད་པ། ལི་ཅན་དང་ཅིན་དབྱི་ཆིང་གིས།

འདི་ག་ཚགས་པར་ཁང་དུ་ལྷ་ས་ནས་གནས་ཚུལ་་་་་་་་
འབྱོར་གསལ། བྱང་སྐར་སྤུན་བདུན་གྱི་གྲངས་གཞི་ལེགས་་་་་་
གྲུབ་བྱུང་བ་དང་བསྟུན་ནས་རང་རྒྱལ་གྱི་ས་བབ་མཐོ་ཤོས་ཀྱི་་་
གློག་ཤུགས་བྱང་སྐར་སྤུན་བདུན་གྱི་སྦྲེལ་ཚུགས་ནག་ཆུའི་ཆན་
ཕུའུ་110ཟིན་པའི་གློག་སྒྱུར་ས་ཚིགས་སུ་བསྐྲུན་ནས་སྤྱོད་་་་་་་་
འགོ་ཚུགས་ཏེ་ས་བབ་མཐོ་བའི་ས་ཁུལ་གྱི་བྱང་སྐར་སྤུན་་་་་་་་་་་
བདུན་མ་ལག་དེ་གློག་ཤུགས་ལས་རིགས་སུ་རྒྱ་ཁྱབ་ངང་སྤྱོད་་་་
འགོ་ཚུགས་པ་རེད།

ངོ་སྤྲོད་བྱས་པར་གཞིགས་ན། རང་ལྗོངས་ནི་རྒྱལ་ཡོངས་
ཀྱི་གློག་ཤུགས་བྱང་སྐར་སྤུན་བདུན་གྱི་སྦྲེལ་ཚུགས་བཀོད་སྒྲིག་

བྱེད་ས་མང་ཤོས་ཀྱི་ཞིང་ཆེན་དང་། རང་སྐྱོང་ལྗོངས། གྲོང་་་་
ཁྱེར་བཅས་ཀྱི་གྲས་ཤིག་ཡིན་པ་ལས་སྦྲེལ་ཚུགས་མང་ཆེ་བ་ས་་་
བབ་མཐོ་ཚད་སྨི་3000ཡན་དུ་གནས་པ་དང་། མིག་སྔའི་་་་་་་་
བར་གློག་ཤུགས་བྱང་སྐར་སྤུན་བདུན་གྱི་སྦྲེལ་ཚུགས་12
བསྐྲུན་ཟིན་པ་རེད། འདི་ལོ་རང་ལྗོངས་ཀྱིས་གློག་ཤུགས་བྱང་
སྐར་སྤུན་བདུན་གྱི་སྦྲེལ་ཚུགས་85བསྐྲུན་རྒྱུ་ཡིན་པ་དང་། དེ་་
དག་ཚང་མ་བསྐྲུན་རྗེས། རང་ལྗོངས་སུ་ཁྱབ་རྒྱ་ཆེ་བའི་གློག་་་་
ཤུགས་བྱང་སྐར་སྤུན་བདུན་གྱི་གནད་སྨིན་ཞབས་ཞུའི་དྲ་བ་་་་་
ཞིག་ཆགས་ནས་གློག་དྲའི་མི་མེད་གནམ་གྲུས་རང་བརྟེན་སྐོར་
བཤེར་དང་། གློག་སྒྱུར་ས་ཚིགས་ཀྱི་འཕྲུལ་མིས་སྐོར་བཤེར།

སྐུད་ལམ་མིས་བཟོས་རིག་ནུས་ཀྱི་སྐོར་བཤེར། ས་གཤིས་་་་་་་་་་
གནོད་འཚེར་ལྟ་ཞིབ་ཚད་ལེན་སོགས་ཀྱི་ཁྱབ་ཁོངས་སུ་དགོས་
ངེས་ཀྱི་ནུས་པ་འདོན་སྤེལ་བྱ་རྒྱུ་རེད།

ཉེ་བའི་ལོ་ཤས་རིང་། རྒྱལ་ཁབ་གློག་དྲ་ཀུང་སིས་བོད་ཀྱི་
གློག་དྲ་འཛུགས་སྐྲུན་ལ་རོགས་སྐྱོར་བྱེད་ཤུགས་ཁྱོན་ཡོངས་་་་་་
ནས་ཆེ་རུ་བཏང་སྟེ་མཚོ་བོད་དང་། ཁྲོན་བོད། བོད་དབུས།
མངའ་རིས་བཅས་དྲ་སྦྲེལ་གྱི“གློག་ཤུགས་མཁའ་ལམ”བཞི་སྔ་
རྗེས་སུ་བསྐྲུན་པས་བོད་ཀྱི་གློག་དྲ་དེ་ཆེས་གློག་ཆེན་གྱི་གློག་དྲ་་
ཆེ་མོའི་དུས་རབས་གསར་པར་སླེབས་ཡོད། དེ་དང་ཆབས་་་་་་
ཅིག གློག་ཤུགས་བྱང་སྐར་སྤུན་བདུན་གྱི་རྨང་གཞིའི་་་་་་་་་་་་་་
འཛུགས་སྐྲུན་དང་བཀོལ་སྤྱོད་བྱེད་ཤུགས་ཆེ་རུ་བཏང་ནས་་་་་་
གློག་དྲ་འཁོར་སྐྱོད་ལ་སྔོན་ཐོན་གྱི་ལག་རྩལ་འགན་ལེན་བྱས་་
ཡོད་པ་རེད།

རང་ལྗོངས་སུ་ས་བབ་མཐོ་ཤོས་ཀྱི་གློག་ཤུགས་བྱང་སྐར་
སྤུན་བདུན་གྱི་སྦྲེལ་ཚུཌ་བསྐྲུན་པ།

མཛེས་སྡུག་ཡིད་དུ་འོང་བའི་སྤུ་ཐོག་མཚོ།
སྤུ་ཐོག་མཚོ་ནི་ཆབ་མདོ་གྲོང་ཁྱེར་སྟེང་ཆེན་རྫོང་ཁོངས་སུ་གནས་པ་དང་། རྒྱ་ཁྱོན་མི་འདྲ་བའི་རི་མཐོའི་མཚོ་གཉིས་ལས་གྲུབ་ཡོད། སྔོ་ཞིང་དྭངས་བའི་ནམ་མཁའི་འོག་ཏུ་སྤྲིན་དཀར་ཚོམ་བུ་དལ་བུར་རྒྱུ་བ་་་་་་་་་

དང་། མཚོ་མོ་སྔོ་ཐིང་ངེར་གནས་པའི་མཐའ་འཁོར་དུ་འབྲི་གཡག་རྣམས་བག་ཕེབས་ངང་རྩ་ཆུར་རོལ་བཞིན་ཡོད་པ་དེ་ནི་སྒྱུ་རྩལ་པའི་པིར་གྱིས་བྲིས་པའི་ལྟ་ན་སྡུག་པའི་མཛེས་ལྗོངས་ཤིག་དང་འདྲ།
འདི་ནི་ཟླ་9ཚེས་19ཉིན་བོད་ལྗོངས་ཆབ་མདོ་གྲོང་ཁྱེར་སྟེང་ཆེན་རྫོང་ནས་པར་བླངས་པའི་སྤུ་ཐོག་མཚོ་ཡིན་པ།

ས་གནས། ལྷ་ས་རྡོ་སེང་གེ་ལམ་སྒོ་རྟགས། 36 སྦྲག་ཨང་། 850000 ཁ་པར་ཨང་གྲངས། 0891—6335974 ཚགས་པར་བརྒྱབ་ཟིན་དུས་ཆུ་ཚོད། 6:50ས་གནས། ལྷ་ས་རྡོ་སེང་གེ་ལམ་སྒོ་རྟགས། 36 སྦྲག་ཨང་། 850000 ཁ་པར་ཨང་གྲངས། 0891—6335974 ཚགས་པར་བརྒྱབ་ཟིན་དུས་ཆུ་ཚོད། 6:50


